20.08.2019
Сергей Гапликов тшӧктіс сетны 18 миллион шайт, медым дзоньтавны “Том – Керки” туй вылысь лёк участокъяс 
Коми Республикаын заводитісны дзоньтавны “Том – Керки” автомашина туй.
Уськӧдам тӧд вылӧ, туйыс мунӧ Ухта, Сосногорск да Изьва районъяс пыр. Ёна зэрӧм да ва туӧм вӧсна Сосногорск да Ухта районъясса участокъяс вылын жугалісны юяс вомӧн посъяс, ӧткымынлаын туйяссӧ кырӧдіс.
Республикаса Юралысь Сергей Гапликовлӧн тшӧктӧм серти туйлысь лёк участокъяс дзоньталӧм вылӧ вичмӧдӧма Коми Республикаса Веськӧдлан котырлӧн резерв фондысь сьӧм.
Автомашина туйлӧн Сосногорск районса участок вылын недыр кад кежлӧ лӧсьӧдісны Войвож ю вомӧн мунан туй, лӧсьӧдӧны позянлун воӧдчыны туй кузя Ухтаса участокӧдз. Ухта районын Вылыс Койю ю вомӧн мунан туйсӧ заводитасны дзоньтавны сӧмын сэк, кор эштӧдасны Сосногорск районса автомашина туй участок вылын уджъяссӧ.
Неважӧн, моз тӧлысь 12 лунӧ, Ухтаын вӧлі сӧвещание, кытчӧ пырӧдчисны Ухта, Сосногорск да Изьва районъясса администрацияясӧн юрнуӧдысьяс, Коми Республикаса Юралысьлӧн Администрацияын мутасъяс сӧвмӧдӧм серти веськӧдланінса начальник Виктор Шевцов, регионса стрӧитчан да туй овмӧс министрӧс вежысь Эдуард Слабиков, уджъяс серти пӧдрадчикъяс. Участвуйтысьяс сёрнитісны сы йылысь, кыдзи кутасны дзоньтавны Том-Керки туйлысь аварийнӧй участоксӧ, да индісны уджысь кывкутысьясӧс.
Изьва районса администрацияӧн юрнуӧдысь Любовь Терентьевалӧн кывъяс серти, ӧні посёлоклӧн Изьвалань туйыс абу, “ыджыд мукӧд” йитӧдыс – сӧмын ю кузя. Сёян-юансӧ вайӧны пыжъясӧн. Та вӧсна Том сикт овмӧдчӧминса олысьясӧс колана сёян-юанӧн да медикаментъясӧн могмӧдӧма. Кыптіс тӧжд-мог: кыдзи нуны висьысьясӧс, челядя аньясӧс, вермытӧмъясӧс. Ломтасыс быран выйын. Та вӧсна муниципалитет ёна виччысьӧ, кор туйсӧ бӧр лӧсьӧдасны.
 
*** “Том – Керки” меставывса тӧдчанлуна ӧтув вӧдитчан автомашина туйлӧн Том посёлоксянь Койю посёлокӧдз 28,9 километр кузьта участокыс лоӧ “Изьва” муниципальнӧй районса администрациялӧн киын. Автомашина туйлӧн Койю посёлоксянь 15,541 километр кузьта участоксӧ киын кутысьыс – “Ухта” КК МЮ. “Том – Керки” ӧтув вӧдитчан тӧвся автомашина туйлӧн Ухта район мудорсянь Керки станцияӧдз 82,75 км кузьта участокыс лоӧ “Сосногорск” КК МЮ киын. 

Сергей Гапликов распорядился выделить 18 миллионов рублей на ремонт проблемных участков дороги «Том – Керки»

В Республике Коми началось восстановление автомобильной дороги «Том – Керки».
Напомним, трасса проходит по территории трех районов - Ухты, Сосногорска и Ижмы. В связи с обильными дождями и высоким уровнем воды в реках были разрушены мосты и образовались промоины на участках Сосногорского и Ухтинского районов.
По поручению Главы Республики Коми Сергея Гапликова средства на ремонт проблемных участков дороги выделены из резервного фонда Правительства Коми.
На участке автомобильной дороги Сосногорского района обустроен временный проезд через реку Войвож и ведутся работы по обеспечению проезда до Ухтинского участка дороги. На территории Ухтинского района работы по восстановлению проезда через реку «Вылыс Койю» начнутся после выполнения запланированных работ на участке автомобильной дороги Сосногорского района.
Накануне, 12 августа, в Ухте прошло совещание с участием руководителей администраций Ухты, Сосногорска и Ижемского района, начальника управления по развитию территорий Администрации Главы Республики Коми Виктора Шевцова, замминистра строительства и дорожного хозяйства региона Эдуарда Слабикова, подрядчиков работ. Участники обсудили меры решения вопроса по восстановлению аварийного участка дороги Том-Керки, определили порядок действий и ответственных лиц.
По словам руководителя администрации Ижемского района Любови Терентьевой, сейчас в поселке связующей дороги с Ижмой в поселок Керки-Том нет, связь с большой землей поддерживают только по реке. Продовольствие завозят малыми партиями на лодках. Поэтому продуктами первой необходимости и медикаментами жители сельского поселения Том обеспечены. Возникла проблема вывоза больных, женщин с детьми, инвалидов. Топливо на исходе. Поэтому восстановления дороги муниципалитет очень ждет.
 
*** Участок автомобильной дороги общего пользования местного значения «Том – Керки», протяженностью 28,9 км. от п. Том до п. Койю принадлежит администрации муниципального района «Ижемский». Собственником участка автомобильной дороги, протяженностью 15,541 км от п.Койю является МО ГО «Ухта», участок зимней автомобильной дороги общего пользования «Том – Керки» от границы Ухтинского района, протяженностью 82,75 км до станции Керки принадлежит МО ГО «Сосногорск».

